
На основи члена 6-8 и члена 10. и 11. Покраїнскей скупштинскей одлуки о способе и критериюмох додзельованя буджетних средствох за национални совити националних меншиних („Сл. новини АПВ“, число 8/2019), члена 15, 16, пасус 5, члена 24. пасус 2. и члена 37. пасус 5. Покраїнскей скупштинскей одлуки о покраїнскей управи („Сл. новини АПВ“, число 37/2014, 54/2014 – друге предписанє, 37/2016, 29/2017, 24/2019, 66/2020 и 38/2021), у складзе зоз членом 11. Покраїнскей скупштинскей одлуки о буджету Aвтономнeй Покраїни Войводини за 2022. рок («Службени новини АПВ», число 54/2021 и 7/2022 - ребаланс) покраїнски секретар за образованє, предписаня, управу и национални меншини – национални заєднїци приноши
РИШЕНЄ
о розпоредзованю и висини додзелєних средствох
за рядову дїялносц националних совитох националних меншинох у 2022. року
I

Средства за финансованє рядовей дїялносци реґистрованих националних совитох националних меншинох зоз шедзиском на териториї Автономней Покраїни Войводини за 2022. рок, у суми 30.800.000,00 динари (трицецмилиониосемстотисячи и 00/100 динари) ше рoзпоредзує на шлїдуюци способ:
1. Националному совиту мадярскей националней меншини ше додзелює средства  у суми 11.311.000,00 динари;
2. Националному совиту  словацкей националней меншини ше додзелює средства  у суми 2.873.000,00  динари;
3. Националному совиту румунскей националней меншини ше додзелює средства  у суми 1.798.600,00 динари;
4. Националному совиту рускей националней меншини ше додзелює средства у суми 1.547.200,00 динари;
5. Националному совиту українскей националней меншини ше додзелює средства у суми 940.600,00 динари; 
6. Националному совиту горватскей националней меншини ше додзелює средства у суми 2.567.000,00 динари;
7. Националному совиту бунєвацкей националней меншини ше додзелює средства у суми 1.523.200,00 динари;
8. Националному совиту македонскей националней меншини ше додзелює средства у суми 1.745.400,00 динари;
9. Националному совиту нємецкей националней меншини ше додзелює средства у суми 912.000,00 динари; 
10. Националному совиту ческей националней меншини ше додзелює средства у суми 956.600,00 динари;
11. Националному совиту чарногорскей националней меншини ше додзелює средства у суми 1.697.800,00 динари;
12. Националному совиту ромскей националней меншини ше додзелює средства у суми 2.117.000,00 динари; 
13. Националному совиту польскей националней меншини ше додзелює средства у суми 722.600,00 динари; 
14. Националному совиту русийскей националней меншини ше додзелює средства у суми 22.000,00 динари; 
15. Националному совиту єгипетскей националней меншини ше додзелює средства у суми 22.000,00 динари; 
16. Националному совиту греческей националней меншини ше додзелює средства у суми 22.000,00   динари;
17. Националному совиту ашкалийскей националней меншини ше додзелює средства у суми 22.000,00  динари.
II
Тото ришенє з таблїчковим преглядом ше обяви на интернет-презентациї покраїнского секретарияту.
Обгрунтованє

З Покраїнску скупштинску одлуку о способе и критериюмох додзельованя буджетних средствох за национални совити националних меншиних  („Сл. новини АПВ“, число 8/2019) ше ушорює  способ розпоредзованя средствох за национални совити националних меншинох за окончованє їх дїялносцох. 

Член 1. пасус 2. точка 2. тей одлуки предвидзує же би ше средства хасновали за финансованє рядовей дїялносци националних совитох.

У складзе зоз членом 9. одлуки, 50% средствох яки опредзелєни з буджетом АП Войводини за роботу националних совитох националних меншинох ше додзелює за финансованє стаємних трошкох националних совитох, а 50% – за финансованє рядовей дїялносци у календарским року.
Член 2. тей одлуки предвидзує же право на додзельованє средствох маю реґистровани национални совити зоз шедзиском на териториї Автономней Покраїни Войводини, под условийом же число припаднїкох националней заєднїци хтору вони представяю на териториї АПВ векше як половка вкупного числа припаднїкох тей националней заєднїци у РС, або их число векше як 10.000, по урядових податкох Републичного заводу за статистику, по резултатох попису жительства зоз 2011. року.

Национални совити хтори маю шедзиско на териториї АПВ, алє нє виполнюю горе наведзени условия маю право на додзельованє средствох, у висини по найвецей 1 % утвердзених буджетних средствох. На таки способ ше утвердзує средства за финансованє дїялносци Националного совиту русийскей националней меншини, Националного совиту єгипетскей националней меншини, Националного совиту греческей националней меншини и Националного совиту ашкалийскей националней меншини.
          Способ и критериюми розпоредзованя средствох за други совити утвердзени зоз членом 6. - 8. наведзеней Одлуки. У складзе зоз членом 6. Одлуки, 30 %  вкупно розполагаюцих средствох за финансованє рядовей дїялносци, розпоредзени у єднаких часцох шицким националним совитом.
Остаток средствох за финансованє рядовей дїялносци у висини 70 % ше розпоредзує се складзе зоз критериюмами зоз члена 7. Одлуки. 70 % средствох цо остали розспоредзени на таки способ же каждому националному совиту додзелєни средства зрозмирно процентуалней заступеносци припаднїкох националней заєднїци хтору тот национални совит представя на териториї АП Войводини, по урядових податкох Републичного заводу за статистику, зоз попису жительства зоз 2011. року. 30 % средствох цо остали ше додзелює зрозмирно числу установох, фондацийох, привредних дружтвох и орґанизацийох зоз шедзиском на териториї АП Войводини, чий снователь або соснователь национални совит, установа, фондация, привредни дружтва и други орґанизациї, чийо сновательни права часточно або у цалосци пренєшени на национални совит, а чия дїялносц од окремней значносци за унапредзованє и розвой правох националних меншинох – националних заєднїцох у обласци култури, образованя, информованя и хаснованя язикох и писмох.
О додзельованю средствох з точкох 1. – 17. того ришеня Покраїнски секретарият за образованє, предписаня, управу и национални меншини – национални заєднїци заключи контракти з националнима совитами националних меншинох, а з окремним ришеньом о висини и виплацованю одобрених средствох пренєше додзелєни  средства, у складзе зоз динамику прилїву средствох до буджету Автономней Покраїни Войводини.
У складзе зоз членом 11. пасус 2. одлуки, Ришенє з таблїчковим преглядом хторе облапя податки о розподзельованю средствох, як прилог ришеня ше обяви на интернет-презентациї Покраїнского секретарияту.
На основи пред тим наведзеного, покраїнски секретар за образованє, предписаня, управу и национални меншини – национални заєднїци принєсол ришенє як у диспозитиву.
Тото ришенє конєчне.

Покраїнски секретар,

